o
[URA §:Waego

SEJM KRAKOWSKI 1499 R. 93

II. UNIVERSALE CZOPOWE ET FERTONUM?

Johannes Albertus etc. Universis et singulis tam spiritualibus quam saecularibus principibus,
baronibus, consiliariis et dignitariis, officialibus, tenutariis, terrigenis, burgrabiis et eorum
vicesgerentibus, civitatibus, oppidis, eorumque proconsulibus et consulibus ac communitatibus,
villanis, tabernatoribus, ceterisque subditis per et infra Regnum nostrum Poloniae et praesertim in
terris Sandomiriensi et Radomiensi et earum districtibus ubilibet consistentibus subditis nostris sincere
et fidelibus nostris dilectis, salutem et gratiam nostram regiam. Universitatibus vestris et cuilibet
vestrum cognitum esse volumus quando considerantes pericula ab hostibus crucis Christi® Turcis
videlicet et Tartaris regno et dominis nostris imminentia, quibus salubriter consulere cupientes, ut eo
facilius defensioni reipublice provideatur de consilio consiliariorum nostrorum spiritualium et
saecularium necnon communitatum, quarum nuntii ex omnibus terris convenerant, et unanimi
voluntate in praesenti conventione Cracoviensi generali daciam vasorum alias czopowe in toto Regno
nostro et fertonum instituendam decrevimus et instituimus per praesentes sub eo ordine et
conditionibus, quemadmodum collecte prius erant ad decursum unius anni solvendas.

In primis videlicet, quod quilibet braxans cerevisiam aut vendens in vasis vel propinans braxatam
in quacunque civitate vel oppido tam nostro regali quam terrestri, spirituali vel saeculari quocunque et
libertatem habente, solvat a vase seu tunna cerevisiae unum grossum in manus exactoris nostri
infrascripti, per nos deputati et unum ternarium etiam a quolibet vase, qui ternarius debet reponi
specialiter in cisticulam consulum pro reformatione civitatis vel oppidi loci illius sub clavibus
exactoris et consulum observandam in potestate eorundem consulum, que cisticula nonnisi in uno
quartali anni de mandato commissariorum infrascriptorum pro necessitate aperiri de[be]t. In cuius
apertionem praefati ternarii dictis civibus consignentur pro reformatione civitatis vel oppidi
convertendi, ita tamen quod consules locorum notarium servabunt et salariabunt de praefatis ternariis.
Qui notarius omnes cives cerevisiam braxantes et de praefatis ternariis respondentes debebit
tenebiturque conscribere ac de regestro conscriptorum factori aut exactori rationem dare aut
respondere debet volumus, quod ipse notarius iuramento corporali de fidelitate servanda obstringatur.
Et qui non® braxant cerevisias solutis fertonibus de tabernis vero villanis ita volumus esse
observandum, quod taberne que non braxaverint et in quibus non braxant cerevisias solutis fertonibus
exactori ad hoc deputato, extunc a solutione huius exactionis czopowe debent excipi et esse liberi.
Taberne vero, que braxaverint, in quibuscunque tabernis sive spiritualium sive saecularium solvant
taliter! a quolibet vase, sicut superius descriptum est. Item a medio vase vini alias polkuffek quicunque
vendere aut propinare voluerit, unum florenum nobis in manus exactoris et triginta ternarios pro
reformatione loci, prout lacius expressum est, solvat. [tem a maiori vase vini alias kuffa seremska vel

alia quacunque duos florenos ungaricales in manus exactoris et sexaginta ternarios pro reformatione loci iuxta
conditionem descriptam exsolvant. Item a barili vini simplicis duos grossos et duos ternarios. Item a vase
medonis duos grossos et duos ternarios similiter solvant. Si quis autem auderet temeritate sua vendere vel
propinare cerevisiam, medonem vel vinum sine solutione exactionis praedicte, extunc taliter® illud totum, quod
ad propinandum duxerit, ammittere debet. Et ultra hoc poenam capitaneo loci luant et solvant de laneis vero
kmethonum, de quolibet per unum fertonem, de ortis vero ac molendinis haereditariis et manualibus
quibuscunque iuxta consuetudinem antiquam, prout alias exigi solitum est, exigatur et solvatur. Ad
quamquidem exactionem czopowe et fertonum colligendum specialiter commissarios nostros consiliarios
tanquam commissarios et exactores terrarum generales seu terrestres videlicet in terra Sandomiriensi et
districtu Radomiensi magnificum et generosum Johannem de Tharnow, pallatinum Lublinensem et Martinum
Skothniczki, iudicem Sandomiriensem ante deputavimus et deputamus. Quocirca vos supradictos quorum
interest hortamur specialiter vero in terra et districtu Radomiensi generosum Paulum Sborzenski consilio quo
supra mediante deputavimus et deputamus. Quocirca vos supradictos, quorum interest, hortamur, ut exactiones
praedictas czopowe et fertonum per universos subditos nostros dari compellatis. Vobis vero, qui ad solutionem
ipsam tenemini, districte mandamus, ut mox praesentibus requisiti exactiones ipsas iuxta saepedictam et
veterem ordinationem de terra et districtu praedicto Radomiensi in manus supradicti exactoris nostri solvatis et
reponatis. Vos vero exactionum earundem commissarii supradicti in terra seu districtibus Sandomiriae
praefatis exactiones praedictas czopowe singulis quatuor temporibus anni et fertonum recepturi et portaturi
exactorem eundem de perceptis, de quibus tempore exactor praefatis commissariis respondeat. Quicquid vero
colligeritis vos commissarii ex terra ipsa Radomiensi in manus nostras vel, cui commisserimus, porrigatis
quietantias a nobis recepturi. Et ut ad omnium notitiam praesens statutum deveniat, mandamus quatinus vos
omnes capitanei locorum mox visis praesentibus in locis officii vestri exactiones ipsas proclamari et publicari
faciatis. Quicquid exactiones a festo sancti Vitti proxime futuro [/5 VI] inclusive incipient usque ad aliud
festum sancti Vitti exclusive durabit et ubicunque die quacunque incipient ibi ab illo die annus computandus
est experirandus, exactiones ipsas fertonum et czopowe cessare decernimus, consensu et consilio communi ad
praemissa accedente’. Datum Cracoviae in conventione generali, feria quinta, in octava Ascensionis Domini
[16 V] anno eiusdem millesimo quadringentesimo nonagesimo nono, regni vero nostri septimo. Ad mandatum
domini regis.

